
A cuarta edicion de Reb/
veladas na paisaxe, ciclo de
intervencions artisticas nos

espazos verdes do Gaias,
mantén a sla aposta por
levar a arte mais alé das
paredes do Museo, poinendo

en valor as zonas naturais
da Cidade da Cultura. Desde

0s seus inicios, o ciclo busca

tamén dar visibilidade

a presenza da muller en
todos os eidos da arte
contemporanea. Unha arela

que se se materializa na
escolla das comisarias e
artistas que forman parte
cada ano do proxecto, e que

reflicten a diversidade no
campo creativo.

Desta volta, son tres comisarias
galegas cunha traxectoria
destacada na programacion e
direccién de proxectos culturais
—Mercedes Rozas Caeiro, Clara
R. Cordeiro e Chus Villar— as
encargadas de elixir as e os
artistas que interviran os
espazos verdes do Gaias: Diego
Vidal (Boqueixén - A Corufia,
1997), Rebeca Lar (Vigo, 1993)

e Alberto Odériz (Pamplona,
1983), respectivamente.

Partindo de conceptos e
técnicas ben dispares, as tres
intervencions artisticas desta
cuarta edicion de Reb/veladas
na paisaxe procuran un didlogo
fisico e visual coa contorna do
Gaids e coas persoas visitantes.
Tratase de tres pezas que
aguilloan a curiosidade

e convidan a reflexion a

través do xogo de escalas,

a reformulacion de mitos e
imaxinarios e a confrontacion
da ollada do publico sobre si
mesmo.

A ruta artistica comeza no
Bosque de Galicia, detras

das Torres Hejduk, onde

se localiza a obra Facendo
zapping, de Diego Vidal. De
alé, movéndonos cara ao
norte atoparemos, no medio
do camifio entre as Torres e

0 Museo, a Division simple de
una roca de granito de Alberto
Odériz. O percorrido finaliza
baixando cara ao oeste, onde
entre as arbores emerxe O caso
de Palmira, de Rebeca Lar.

En Reb/veladas na paisaxe os
diferentes camifios peonis que
existen no complexo conducen
ds persoas visitantes a estas
intervencions artisticas. Desta
forma, establécese unha

nova ruta ao Gaias, atractiva

e cargada de significados
culturais que relaciona o marco
natural coas duas cidades, a do
Gaids e a histérica Compostela.

A sua localizacién no monte
Gaids, atalaia privilexiada sobre
a capital de Galicia, convida ao
descubrimento e & sorpresa,
integrandose nunha contorna
natural que é empregada
principalmente como espazo
para o lecer e para o deporte,
e que se transforma con Reb/
veladas tamén en espazo
cultural para a cidade

P1 P2 P3 P4 P5 P6

@ Diego Vidal

Facendo zapping

. @ Alberto Odériz
compostela e para toda a

poboacién que acolle. Divisién simple de
una roca de granito

Nestas catro edicions, o

ciclo Reb/veladas na paisaxe Rebeca Lar
confirmouse xa como un ciclo
de referencia en Galicia para

as intervencions artisticas

en espazos verdes e terreos
naturais. Precisamente, dlas
das obras instaladas en
edicidns anteriores pasaron

a formar parte da arte
permanente nos espazos
naturais do Gaias: a piramide
de Deixa aqui os teus medos,

de Alicia Framis, e Metaforas:
pegadas dun percorrido, de
Alexandra R. Rey e Thomas
Apostolou, ambas localizadas
no Xardin literario, moi preto da
praza central.

O caso de Palmira

FACENDO
ZAPPING

Diego Vidal e Mercedes Rozas

o

Diego Vidal reflexiona sobre a
incomunicacion na sociedade actual cunha
intervencion na que tres figuras humanas,
proximas pero illadas entre si, dan as
costas ao mundo que as rodea. Tomando
como punto de partida as ideas do filésofo
surcoreano Byung-Chul Han ao redor da
alienacion provocada polo abuso e mal uso
que se fai das novas tecnoloxias, o artista
galego intenta chamar a atencién sobre a
perda de contacto coa realidade proxima,
concretamente, co dmbito natural.

Vivimos nunha cultura hiperconectada

a nivel global (hiperculturalidade, para

o filésofo surcoreano) que carrexa
beneficios para a relacién e intercambio
de informacién pero que ten tamén unha
contrapartida menos amable: o illamento
que como individuos establecemos coas
nosas “maquinas”.

A intervencién esta composta por

tres pezas realizadas en resina e ferro,
ancoradas ao terreo e situadas no Bosque
de Galicia, aos pés das Torres Hejduk.

As figuras, homes e mulleres sostendo

0 mobil, presentan os seus rostros
desfigurados nun mimetismo total coa
pantalla do teléfono, absortos no circulo
das novas tecnoloxias e incomunicados do

mundo ao redor de si.

As figuras «forman un conxunto
escultorico, preto unhas doutras,
pero ao mesmo tempo
incomunicadas entre si e co
resto da contorna», explica
Vidal. Algunhas chegan a dar

as costas 4 vista das torres

da Catedral de Santiago que

se pode contemplar desde o
cumio do Gaias.

«Todo aprema
simultaneamente no
presente. Iso ten como
consecuencia unha
aglomeracion de imaxes,
acontecementos e
informacions que fan
imposible calquera demora

contemplativa. Asi é como
imos facendo zapping polo
mundo».

Byung-Chul Han

ARTISTA
Diego Vidal

(Boqueixén, A Corufia. 1997)

Diego Vidal desenvolve a sua
prdctica artistica principalmente
no campo da escultura,
combinando obras de escala
natural con esculturas de

gran formato, nas que crea
rostros e corpos humanos

gue modifica e deforma ao

seu antollo para representar
aspectos caracteristicos da nosa
actualidade, como é o caso desta
intervencion artistica dentro do
ciclo Reb/veladas na paisaxe. As
suas creacions recibiron varios
premios, destacando o 2° premio
no certame Xuventude Crea 2022
na categoria de artes plasticas.

Comezou a sua formacion
artistica na Escola de Artes
Mestre Mateo de Santiago de
Compostela, especializdndose en
escultura (Premio Extraordinario
de Ensinanzas Artisticas
Profesionais de Galicia 2017 polo
proxecto Xuizo). Logo de mudarse
a Valencia en 2020, graduase

en Belas Artes na Universitat
Politécnica de Valéncia. Cursa o
Master en Producion Artistica na
mesma universidade e participa
en numerosas exposicions

colectivas para despois regresar

a Boqueixdn, a sta aldea natal,
onde compaxina na actualidade os
estudos de Doutoramento en Arte
na UPV coa preparacion da sua
primeira exposicién individual e a
participacion en varios proxectos
expositivos en espazos publicos.

COMISARIA
Mercedes Rozas

Licenciada en Xeografia e

Historia, na especialidade de Arte
Contemporanea pola Universidade
de Santiago de Compostela e
membro do Padroado do Museo do
Pobo Galego.

Desde os anos 80 desenvolve

o seu traballo na critica de

arte como conferenciante e en
publicacidns para xornais como
La Voz de Galicia e N&s, revistas
especializadas e institucions
publicas.

Foi coordinadora dos proxectos
artisticos Galicia Terra Unica
(1997), Xacobeo 99 (1999), Pegadas
Xacobeas (1999), Galicia Cidade
Unica (2000), Capitalidades
Culturais (2000), Galicia 1981-2001
(2001), X Aniversario da Casa de
Galicia en Madrid (2002) e 25 anos
de Caixa Galicia en Santiago (2002).

Como comisaria participou nas
mostras colectivas Espello do
interior, Didlogos co silencio,
Camiriantes, Itinerarios artisticos,
Expresions Técnicas, Guieiros,
Camifio de Santiago luz e vida,
Hipervinculos, A arte da semellanza
e Camirio de Volta, entre outras.
Tamén foi comisaria de exposicidns
individuais de Eugenio Granell,
Xesus Carballido, Manuel Ayaso,
Quintana Martelo, Xosé Luis de
Dios, Xenaro Martinez Castro,

Luis Gabu, Aurichu Pereira ou
Leopoldo Névoa. Ten colaborado
con instituciéns como a Xunta de
Galicia, Afundacién, Deputacion de
Ourense, Museo Barjola, Instituto
Cervantes ou o Museo Nacional de
Cracovia.

O CASO DE
PALMIRA

Reb/veladas na paisaxe IV

Rebeca Lar e Clara R. Cordeiro

O caso de Palmira preséntase coma
unha aproximacion subxectiva a figura
da meiga, das bruxas, cuestionando a
historia aceptada e a sla representacion
COMO personaxes crueis e escuras no
imaxinario colectivo. A través do retrato
dunha meiga concreta, Palmira, Rebeca
Lar pretende amosar todas as facetas
das bruxas, confrontando as derivacions
negativas tan presentes na cultura
popular e propofiendo novas lecturas:
mulleres transmisoras de cofiecemento,
mencifeiras, comadroas, perseguidas
pola Inquisicién, marxinadas, rebeldes,
independentes... e tamén simbolo
feminista.

A intervencion constride unha nova idea da
"casa da bruxa” que recrea a botica dunha

meiga, un espazo a medio camifio entre o

real e o ficticio, entre o arquitectdnico e o

escultorico.

Inspirada na arquitectura escandinava
e coa madeira como material principal,
a casa intégrase no Bosque de Galicia e

convida as persoas visitantes a fisgar no
seu interior polas fiestras, para descubrir
o obradoiro de traballo de Palmira. Teas,
fios, agullas, costura e bordado (técnicas
empregadas habitualmente por Rebeca
Lar nas suas pezas artisticas), unha mesa
con diversos obxectos e ingredientes
relacionados coa practica mencifieira, asi
como lenzos e ilustracions que refiren ao
tema da obra dan forma a este espazo
simbélico.

Nunha das paredes exteriores, a frase
«Chiara Fumai estivo aqui», pintada

con spray como unha pista as persoas
visitantes e unha chiscadela & historia da
arte e ao traballo da falecida performer
italiana, ligado co feminismo, a maxia e
a revision de narrativas sobre mulleres
esquecidas ou descartadas pola historia.

A porta de entrada permanecera pechada
agas en momentos puntuais como a
apertura do ciclo, visitas guiadas ou
actividades relacionadas coa instalacion.

ARTISTA
Rebeca Lar

(Vigo, 1993)

Doutora en Belas Artes pola
Universidade de Vigo. Na

sua tese de doutoramento
estudou as representacions da
bruxa na creacién audiovisual
contemporanea, problematica
coa que tamén traballa no dmbito
artistico e literario.

Recibiu premios de instituciéns
diversas como a Xunta de

Galicia, Universidad Loyola de
Andalucia, Deputacién de Ourense,
Universidade de Vigo, etc. Formou
parte de exposicidns colectivas

en diferentes cidades espariolas,
asi como en Cuba e Portugal.
Entre elas destacan Lo (in)visible
(Madrid, 2022), /dentidades latentes
(Galicia, 2020) ou Alén dos xéneros:
practicas artisticas feministas

en Galicia (Vigo e Santiago de
Compostela, 2017).

Na sla obra o texto &,
simultaneamente, material e
concepto. A orixe latina da palabra
texto —"trama’, ‘tecido’- sostén
unha creacion artistica que se vale
de palabras bordadas, repetidas,
definidas, superpostas, riscadas,
borradas... recuperando con elas o
quefacer artistico e activista das
pioneiras feministas.

Reb/veladas na paisaxe IV

COMISARIA

Clara R. Cordeiro

Clara Rodriguez Cordeiro
(Ourense, 1983) é socia fundadora
e directora de proxectos de 7H
Cooperativa Cultural. Licenciada
en Historia da Arte pola USC,
doutoranda especializada

en arte contemporanea,
educacion e xénero e Master

en Arte, Museoloxia e Critica
Contempordaneas (USC e CGAC,
2009). Desenvolve, desde 2008,
proxectos propios no ambito do
comisariado e a xestion cultural,
defendendo co seu traballo a
importancia dos procesos e da
creaciéon comunitaria.

Entre o seu traballo destaca a
direccidn dos proxectos Mulleres
en Circulo (Igrexa da Universidade,
2016), Mutacions Urbanas
(Concellos de Santiago e Teo, 2016
e 18), Elas tamén Pintan (Concello
de Santiago, 2017-18 e 21), Delas
Fest (Comarca de Santiago, 2019-
22) e Utdpicas, arte e territorio
(Auditorio de Galicia, 2022).

Anteriormente foi coordinadora
do espazo de creacion e
experimentacion contemporanea
A Chocolataria (Santiago de
Compostela, 2006) e presidenta da
Asociacion Cultural [Sen Marco].

DIVISION SIMPLE DE UNA

ROCA DE GRANITO

Alberto Odériz e Chus Villar

O escultor e arquitecto pamplonés
Alberto Odériz crea para a Cidade da
Cultura unha intervencion artistica que
explora a relacién entre esta e o monte
Gaias, partindo da analise da metodoloxia
deconstrutiva aplicada por Peter Eisenman
a ambos no seu proxecto arquitectoénico.

Odériz trata de percorrer o camifio inverso
trazado polo arquitecto estadounidense,

a procura da accién primixenia (DIVIDIR),
no material orixinal (GRANITO) e a

unha escala fundacional (A HUMANA)

co obxectivo de introducir as persoas
visitantes na experiencia de atravesar o
interior dunha rocha de granito.

Desta forma, a escultura propdn un
didlogo coa estratexia conceptual da
Cidade da Cultura pero cunha escala, un
material e unha experiencia propias.

O material protagonista é o granito galego
e o traballo principal aquel que se realiza

sobre el nas canteiras: a division sucesiva
da rocha natural. Toda a complexidade

do proxecto de Eisenman sobre o monte
Gaias, sobre Santiago de Compostela e
sobre Galicia concentrada nun Unico xesto
simple: dividir unha roca de granito.

No desenvolvemento desta proposta
Odériz tivo moi presente a resposta que
deu o escultor Richard Serra coas suas
esculturas no Guggenheim: un contido que
responde as condicidns da sala, da cidade
e do museo pero que trata de buscar unha
xeografia e un espazo propio a través da
insercion do publico nunha escala e unha
materialidade nova.

ARTISTA
Alberto Odériz

(Pamplona, 1983)

Alberto Odériz é arquitecto pola
ETSA de Barcelona e master

en Analise, Teoria e Historia da
Arquitectura e a Cidade pola
Universidade Nacional Auténoma
de México, cunha tese sobre a
destrucion do espazo publico na
capital mexicana. Desde 2010
reside entre Navarra e México,
onde compaxina o seu traballo
como escultor con outras
disciplinas como o urbanismo ou a
docencia (profesor do seminario de
investigacion no Master en Vivenda
e en Cidade en CENTRO-México).

Expuxo o seu traballo en Espaiia
(Museo de Navarra, Centro Huarte,
Galeria Nordés, ARCO) e en México
(Centro Cultural de Espafia en
México, UNAM, PROXECTOR ou a
feira MACO, entre outros).

Recentemente realizou traballos
de escultura ao redor da tematica
da “Inexplicable roca”, explorando
coa metodoloxia da arqueoloxia
os diferentes acontecementos do
presente que pola sua condicién
traxica (o terremoto de 2017

en México), contestataria (as
manifestacions en contra dos
feminicidios en 2019-2020)

ou simplemente pola sua
insignificancia (as primeiras acciéns
dunha nena nada en 2019) non
estaba prevista a sua preservacion.

En 2023 obtivo o premio de Arte
Emerxente na Feira ARCO de
Madrid.

COMISARIA
Chus Villar

Chus Villar é licenciada en Historia
da Arte, fundadora e directora da
Galeria Nordés desde decembro
de 2017 (Santiago de Compostela).
Previamente, desenvolveu a maior
parte da sua carreira profesional
na Galeria Trinta, tamén en
Compostela, onde desempefiou

os cargos de adxunta, directora
xeral e finalmente directora. Ten
participado na programacion,
xestion e organizacidon de mais
dun cento de exposicions de
artistas internacionais, ademais
de participar en outros proxectos
como seminario, feiras, etc.

No seu labor como comisaria,
sobresae o seu traballo xunto ao

escritor Juan Bonilla na primeira
exposicion retrospectiva do
fotégrafo Baldomero Pestana
(19717-2015). Baldomero Pestana. A
verdade entre as mans inaugurouse
en febreiro de 2018 no Instituto
Cervantes de Madrid e pasou

logo polo Museo Centro Gaids da
Cidade da Cultura e polo Instituto
Cervantes en Paris.

Desde marzo de 2019 é tamén
presidenta de Contemporanea,
a Asociacién de Galerias de Arte
Contempordnea de Galicia.



Gaias, Cidade da Cultura

Reb/veladas na paisaxe IV

OS ESPAZOS

Xardin literario

A Cidade da Cultura conta no
corazén do complexo co Xardin
literario, un espazo verde dedicado
a0s escritores e poetas galegos.
Este xardin, que ocupa algo mdis
dunha hectdrea, desprega unha
plantacién de arbores de 14
especies diferentes que evocan

na sua disposicién as follas dun
libro. Complétase cun pequeno
sendeiro, o Camifio dos Libros,

e cunha instalacién artistica
xerada a través de placas con
citas literarias de autores galegos,
rodeado de camelias.

Tapices vexetais, recubrindo con
plantas rubideiras paredes de ata
oito metros, taludes axardinados

cunha rica variedade de especies,
un estanque e un miradoiro
configuran un lugar apracible
para o descanso e para achegarse
as letras. Ao fondo do xardin e

ao abrigo dos ventos, dbrese un
espazo —a modo de auditorio

ao aire libre— onde celebrar
concertos, teatro, recitais e outro
tipo de actividades literarias.

O proxecto xira en torno ao
concepto paisaxistico de ‘xardin
dindmico’, un lugar onde a
vexetacion estd viva e ten
capacidade de evolucionar con
liberdade no tempo. Respectouse
a vexetacion espontanea que
medraba nese lugar, e botouse

man de especies de facil
mantemento. Empregdronse
materiais ecoléxicos para o
axardinamento, como vigas de
madeira ecoldxica.

Foi desefiado pola arquitecta
Isabel Aguirre e o seu equipo da
Escola Galega da Paisaxe, e levado
a cabo polos traballadores da
empresa publica TRAGSA.

OS ESPAZOS

Bosque de Galicia

Erguese nas ladeiras do monte
Gaids con preto de doce mil
arbores de especies autdctonas
(carballos, castifieiros, bidueiros,
espifios, pradairos, abeleiras,
érbedos, freixos, faias...). Tratase
dun novo pulmaén verde de 34
hectdreas que incrementa a
biodiversidade da zona e mellora
0 metabolismo ambiental de
Santiago, ao tempo que contribue
a integrar a Cidade da Cultura
en Compostela, favorecendo que
0s e as visitantes se acheguen
camifiando.

Unha rede de sendas peonis de
mais de cinco quilémetros favorece
0 seu uso como lugar para o

paseo, o contacto coa natureza

e para todos os afeccionados as
actividades deportivas ao aire libre.
A trama das sendas do Bosque

de Galicia permite subir ao Gaids
elixindo itinerarios mais o menos
suaves, ofrecendo alternativas para
todos os visitantes. Un sistema de
iluminacién LED de baixo consumo
permite o uso destas sendas nas
horas sen luz natural. Ademais, no

cumio do monte, instalouse unha
estacion fotovoltaica que contrible
a recuperacion desta enerxia. O
sistema instalado ofrece unha
iluminacién suave e funcional, que
evita a contaminacion luminosa.

O Bosque de Galicia conta con
zonas de descanso e un fermoso
miradoiro no alto onde descubrir
unha das vistas mais descofiecidas
de Santiago. Nel, un banco
orientado cara ao oeste ofrece
unha panoramica privilexiada

para contemplar o solpor de
Compostela.

Na plantacion das arbores tefien
participado centos de cidadans

e escolares, nun xesto que
simbolicamente busca evidenciar
que o Bosque de Galicia é o
bosque de todos os galegos.

Este proxecto, que parte da idea
orixinal de Eisenman Architects,
é o resultado da colaboracién de
cinco consellerias do Goberno
galego. O proxecto contou tamén
co asesoramento da dos técnicos
da Escola Galega da Paisaxe da
Fundacién Juana de Vega e de xeito

particular da sua directora Isabel
Aguirre, recofiecida paisaxista que
ten aportado a Galicia traballos
excepcionais, como o parque de
San Domingos de Bonaval.

A seleccion de especies e as tarefas
de plantacién foron levadas a

cabo pola empresa publica de
Servizos Agrarios (SEAGA), coa
participacion dos membros de
AMICOS, Asociacion de Familias

de Persoas con Discapacidade
Intelectual e a colaboracion do
Proxecto Landra nas plantaciéns
realizadas con escolares. O trazado
inicial das sendas corresponde a
Perea+Euroestudios, o mobiliario e
diversas soluciéns arquitecténicas,
o desefio de iluminacidn, asi como
o trazado e solucion final das
sendas son de RVR arquitectos.

